
ᓈᓴᐅᑎᓕᒃ 25 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᕐᒧᑦ 
(ᐊᖏᕈᑕᐅᔪᖅ ᑏᓰᒻᕕᕆ 05, 2003) 

 
ᑲᒥᓴᓇᒋᔭᐅᔪᖅ ᓄᓇᕗᒻᒧᑦ, ᒪᓕᒃᓱᓂ ᐊᒻᒪᓗ ᐅᖃᐅᔾᔭᐅᓂᕐᒥᓄᑦ ᐊᒻᒪᓗ 

ᑐᓴᖅᑎᑕᐅᓂᕐᒥᓄᑦ ᒪᓕᒐᓕᐅᖅᑎᓄᑦ, ᒪᓕᒐᖅᑎᒍᑦ ᐱᒋᐊᖅᑎᑦᑎᕗᖅ ᐅᑯᓂᖓ: 
  

1. ᐊᑦᑕᓇᖅᑐᓕᕆᓂᕐᒧᑦ ᒪᓕᒐᖅ ᐋᖅᑭᒋᐊᖅᑕᐅᕗᖅ ᑖᒃᓱᒧᖓ ᒪᓕᒐᕐᒧᑦ. 
  

2. ᐃᓚᒍᑕᖅ 1 ᐋᖅᑭᒋᐊᖅᑕᐅᕗᖅ ᐃᒫᒃ 
(ᐃ) ᐃᓚᔭᐅᓪᓗᓂ ᐅᑯᓂᖓ ᑐᑭᓕᐅᖅᑕᐅᓯᒪᔪᓂᒃ ᐱᒋᐊᓐᖓᕐᓂᖏᑦ 

ᒪᓕᒃᓯᒪᓪᓗᒋᑦ: 
 
"ᐊᐅᓚᑕᐅᔾᔪᑎ ᐱᓕᕆᓂᒃᑯᑦ" ᑐᑭᖃᖅᐳᖅ ᐊᐅᓚᑕᐅᔾᔪᑎ ᐱᓕᕆᓂᒃᑯᑦᓂᒃ ᐊᖏᕈᑕᐅᓯᒪᔪᓂᒃ 
ᐊᒻᒪᓗ ᓴᖅᑭᑎᑕᐅᔪᓂᒃ ᐊᖏᔪᖅᑳᖓᓐᓄᑦ ᐊᑦᑕᓇᖅᑐᓕᕆᔨᑦ ᐊᑖᓂ ᐃᓚᒍᑕᐅᑉ ᐅᐃᒍᖓᑕ 
18(3); (code of practice) 
 
"ᐱᑕᖃᖅᑎᑦᑎᔨ" ᑐᑭᖃᖅᐳᖅ ᐃᓄᒃ ᐱᑕᖃᖅᑎᑦᑎᔪᖅ, ᓂᐅᕕᐊᑦᓴᖃᑐᖅ, ᐊᑐᖅᑐᐊᑎᑦᑎᔪᖅ, 
ᑐᓂᐅᖅᑲᐃᔪᖅ, ᓇᑉᐸᖅᓯᔪᖅ ᐅᕝᕙᓘᓐᓃᑦ ᐋᖅᑭᒃᓯᔪᖅ ᖃᓄᐃᑦᑐᑐᐃᓐᓇᕐᒥᒃ ᓴᓇᕐᕈᑎᒥᒃ, 
ᓱᓇᒃᑯᑖᓂᒃ, ᐊᐅᓚᐅᑎᓕᒻᒥᒃ, ᐱᓕᕆᔾᔪᑎᒥᒃ, ᐅᕝᕙᓘᓐᓃᑦ ᖃᓄᐃᑦᑐᐃᓐᓇᕐᒥᒃ 
ᐆᒪᔪᓃᓐᖔᖅᓯᒪᔪᒥᒃ, ᐃᓚᐅᕈᑎᒃᓴᒥᒃ ᐅᕝᕙᓘᓐᓃᑦ ᑕᑯᒃᓴᐅᔪᒥᒃ ᐱᓇᓱᒍᑎᒥᒃ ᐊᑐᖅᑕᐅᔪᒃᓴᒥᒃ 
ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐱᓇᓱᐊᕐᕕᒻᒥ; (supplier) 

 
(ᐱ) ᖁᔭᓈᖅᑕᐅᓪᓗᓂ ᑐᑭᓕᐅᖅᑕᐅᓯᒪᓂᖓ "ᐃᖅᑲᓇᐃᔭᖅᑎᑦᑎᔨ" ᐊᒻᒪᓗ 

ᑕᐅᖅᓯᐅᑕᐅᓪᓗᓂ ᐅᓇ: 
 
"ᐃᖅᑲᓇᐃᔭᖅᑎᑦᑎᔨ" ᑐᑭᖃᖅᐳᖅ ᑕᒪᐃᑕ ᐱᓕᕆᖃᑎᒌᓐᓃᑦ, ᐃᓅᖃᑎᒌᑦ, ᑯᐊᐳᕇᓴᐃᑦ, 
ᓇᒻᒥᓂᖃᖅᑐᑦ, ᑭᒡᒐᖅᑐᐃᔨᑦ, ᑳᓐᑐᕌᒃᑎᓪᓗᐊᑕᐃᑦ, ᑳᓐᑐᕌᒃᑕᐅᓕᖅᑭᒃᓯᒪᔪᑦ, ᐊᐅᓚᑦᑎᔨᑦ 
ᐅᕝᕙᓘᓐᓃᑦ ᐊᓯᖏᑦ ᐱᓕᕆᔪᓐᓇᖅᑕᐅᔪᑦ ᐃᓄᐃᑦ ᐊᐅᓚᑦᑎᔪᑦ ᐱᓇᓱᐊᕐᕕᒻᒥᒃ ᐊᑕᐅᓯᕐᒧᑦ 
ᐅᕝᕙᓘᓐᓃᑦ ᐊᒥᓱᒃᑲᓐᓂᕐᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᐅᔪᒥᒃ; (employer) 

 
(ᑎ) ᐲᖅᑕᐅᓪᓗᓂ "ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᕐᒥ" 

ᑐᑭᓕᐅᖅᑕᐅᓯᒪᓂᖓᓂ "ᐱᓇᓱᐊᕐᕕᐅᑉ" ᐊᒻᒪᓗ ᑕᐅᖅᓯᐅᑕᐅᓪᓗᓂ 
"ᓄᓇᕗᒻᒥ"; 

 
(ᑭ) ᖁᔭᓈᖅᑕᐅᓪᓗᑎᒃ ᑐᑭᓕᐅᖅᑕᐅᓯᒪᓂᖏᒃ "ᐃᖅᑲᓇᐃᔭᕐᕕᒋᔭᐅᑉ 

ᐃᓂᖓ" ᐊᒻᒪᓗ "ᐃᖅᑲᓇᐃᔭᖅᑎ" ᐊᒻᒪᓗ ᑕᐅᖅᓯᐅᑕᐅᓪᓗᓂ ᐅᓇ: 
 
"ᐃᖅᑲᓇᐃᔭᕐᕕᒋᔭᐅᑉ ᐃᓂᖓ" ᑐᑭᖃᖅᐳᖅ ᐃᓂᒋᔭᖅ ᓇᔪᖅᑕᖓ ᐃᖅᑲᓇᐃᔭᖅᑎᐅᑉ, 
ᐅᕝᕙᓘᓐᓃᑦ ᓇᔪᕈᓇᖅᑕᖓ, ᐃᖅᑲᓇᐃᔭᕐᓗᓂ, ᐅᕝᕙᓘᓐᓃᑦ ᓱᓇᑐᐃᓐᓇᖅ ᑕᐃᒃᓱᒪᓃᑦᑐᖅ 

ᐅᕝᕙᓘᓐᓃᑦ ᖃᓂᒋᔭᖓᓂ ᓇᔪᖅᑕᖓᑕ ᐃᖅᑲᓇᐃᔭᖅᑎᐅᑉ, ᐅᕝᕙᓘᓐᓃᑦ ᓇᔪᕈᓇᖅᑕᖓ, 
ᐃᖅᑲᓇᐃᔭᕐᓗᓂ; (work site) 
 
"ᐃᖅᑲᓇᐃᔭᖅᑎ" ᑐᑭᖃᖅᐳᖅ ᐃᓄᒃ ᐃᖅᑲᓇᐃᔭᖅᑐᖅ ᐃᖅᑲᓇᐃᔭᖅᑎᑦᑎᔨᒧᑦ, 
ᐃᖅᑲᓇᐃᔭᕐᓂᕐᒥᓄᑦ ᐊᑭᓕᖅᓱᖅᑕᐅᓗᓂ ᐊᑭᓕᖅᓱᑕᐅᓐᖏᓪᓗᓂᓘᓐᓃᑦ. (worker) 
 
3. (1) ᐱᒋᐊᓐᖓᐅᑎ "ᒐᕙᒪᖏᑦ ᓄᓇᑦᓯᐊᑉ" ᓯᕗᓂᖓᓃᑦᑐᖅ ᐃᓚᒍᑕᐅᑉ 3 
ᐲᖅᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᕗᖅ: 
 

ᒐᕙᒪᖏᑦ  ᓄᓇᕘᑉ 
 
 (2) ᐃᓚᒍᑕᖅ 3 ᐊᒻᒪᓗ ᐃᓚᒍᑕᐅᑉ ᐅᐃᒍᖓ 11(5) ᐋᖅᑭᒋᐊᖅᑕᐅᕗᒃ 
ᐲᖅᑕᐅᓪᓗᓂ "ᒐᕙᒪᖏᑦ ᓄᓇᑦᓯᐊᑉ" ᐊᒻᒪᓗ ᐃᓇᖏᖅᑕᐅᓪᓗᓂ "ᒐᕙᒪᒃᑯᑦ ᓄᓇᕗᑦ". 
 
4. (1) ᐃᓚᒍᑕᐅᑉ 4 ᓈᓴᐅᑎᖓ ᐊᓯᕈᖅᑕᐅᕗᖅ ᐃᒪᐃᑦᑑᓕᖅᓱᒍ ᐃᓚᒃᑲᓐᓂᖓ 4(1). 
 
 (2) ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒃᑲᓐᓂᖓ 4(1): 
 
ᐋᖅᑭᒃᓱᐃᓂᖏᑦ ᐃᖅᑲᓇᐃᔭᖅᑎᑦᑎᔨᑦ 
 (2) ᒪᕐᕈᐃᓂᒃ ᐊᒥᓱᒃᑲᓂᕐᓂᓘᓐᓃᑦ ᐃᖅᑲᓇᐃᔭᖅᑎᑦᑎᔨᓂᒃ ᐊᐅᓚᑦᑎᔪᖃᖅᐸᑦ 
ᐱᓇᓱᐊᕐᕕᒻᒥᒃ, ᑕᐃᓐᓇ ᑳᓐᑐᕌᒃᑎᓪᓗᐊᑕᖅ ᐅᕝᕙᓘᓐᓃᑦ, ᑳᓐᑐᕌᒃᑎᓪᓗᐊᑕᖅᑕᖃᓐᖏᑉᐸᑦ, 
ᓇᒻᒥᓂᖃᖅᑐᖅ ᐱᓇᓱᐊᕐᕕᒻᒥᒃ, ᐋᖅᑭᒃᓱᐃᒐᔭᖅᐳᖅ ᓱᓕᕆᐊᖏᓐᓂᒃ ᐃᖅᑲᓇᐃᔭᖅᑎᑦᑎᔨᑦ 
ᐱᓇᓱᐊᕐᕕᒻᒥ ᐋᓐᓂᐊᑖᕐᓇᖅᑐᒦᑦᑕᐃᓕᖁᓇᒋᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᖁᓪᓗᒋᑦ ᐃᓄᐃᑦ 
ᐱᓇᓱᐊᕐᕕᒻᒥ. 
 
5. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ 6: 
 
ᐱᓕᕆᐊᒃᓴᖓ ᐱᑕᖃᖅᑎᑦᑎᔨᐅᑉ 
6.1. ᑕᒪᐃᑕ ᐱᑕᖃᖅᑎᑦᑎᔨᑦ ᐃᒪᐃᑦᑐᒃᓴᐅᕗᑦ 

(ᐃ) ᖃᐅᔨᒪᓇᓱᓪᓗᓂ ᖃᓄᐃᑦᑐᑐᐃᓐᓇᖅ ᓴᓇᕐᕈᑎ, ᓱᓇᒃᑯᑖᖅ, 
ᐊᐅᓚᐅᑎᓕᒃ, ᐱᓕᕆᔾᔪᑎ, ᐅᕝᕙᓘᓐᓃᑦ ᖃᓄᐃᑦᑐᐃᓐᓇᒻ 
ᐆᒪᔪᓃᓐᖔᖅᓯᒪᔪᖅ, ᐃᓚᐅᕈᑎᒃᓴᖅ ᐅᕝᕙᓘᓐᓃᑦ ᑕᑯᒃᓴᐅᔪᖅ ᐱᓇᓱᒍᑎ 
ᐱᑕᖃᖅᑎᑕᐅᔪᖅ, ᓂᐅᕕᐅᑕᐅᔪᖅ, ᐊᑐᖅᑐᐊᖅᑎᑕᐅᔪᖅ, 
ᑐᓂᐅᖅᑲᖅᑕᐅᔪᖅ, ᓇᑉᐸᖅᑕᐅᔪᖅ ᐅᕝᕙᓘᓐᓃᑦ ᐋᖅᑭᑦᑕᐅᔪᖅ 
ᐱᑕᖃᖅᑎᑦᑎᔨᒧᑦ ᐊᑦᑕᓇᓐᖏᒃᑲᓗᐊᕐᒪᖔᑦ ᐊᑐᖅᑕᐅᑎᓪᓗᒍ ᒪᓕᓪᓗᒋᑦ 
ᐊᑐᐊᒐᖏᑦ ᐱᑕᖃᖅᑎᑕᐅᔪᑦ ᐱᑕᖃᖅᑎᑦᑎᔨᒧᑦ ᐊᒻᒪ ᒪᓕᒃᓯᒪᓗᓂ 
ᑖᒃᓱᒥᖓ ᒪᓕᒐᕐᒥᒃ ᐊᒻᒪ ᐱᖁᔭᓂᒃ; 

(ᐱ) ᐱᑕᖃᖅᑎᑦᑎᓗᓂ ᐊᑐᐊᒐᖏᓐᓂᒃ ᐱᔾᔪᑎᖃᖅᑐᓂᒃ 
ᐊᑦᑕᓇᖅᑐᖃᓐᖏᑐᒃᑯᑦ ᐊᑐᕐᓂᕐᒧᑦ ᖃᓄᐃᑦᑐᑐᐃᓐᓇᕐᒥᒃ ᓴᓇᕐᕈᑎᒥᒃ, 
ᓱᓇᒃᑯᑖᓂᒃ, ᐊᐅᓚᐅᑎᓕᒻᒥᒃ, ᐱᓕᕆᔾᔪᑎᒥᒃ, ᐅᕝᕙᓘᓐᓃᑦ 
ᖃᓄᐃᑦᑐᐃᓐᓇᕐᒥᒃ ᐆᒪᔪᓃᓐᖔᖅᓯᒪᔪᒥᒃ, ᐃᓚᐅᕈᑎᒃᓴᒥᒃ ᐅᕝᕙᓘᓐᓃᑦ 

ᑕᑯᒃᓴᐅᔪᒥᒃ ᐱᓇᓱᒍᑎᒥᒃ ᐱᑕᖃᖅᑎᑕᐅᔪᒥᒃ, ᓂᐅᕕᐅᑕᐅᔪᒥᒃ, 
ᐊᑐᖅᑐᐊᖅᑎᑕᐅᔪᒥᒃ, ᑐᓂᐅᖅᑲᖅᑕᐅᔪᒥᒃ, ᓇᑉᐸᖅᑕᐅᔪᒥᒃ ᐅᕝᕙᓘᓐᓃᑦ 
ᐋᖅᑭᑦᑕᐅᔪᒥᒃ ᐱᑕᖃᖅᑎᑦᑎᔨᒧᑦ ᐊᑐᖅᑕᐅᔪᒃᓴᐅᓪᓗᒍ ᐱᓇᓱᐊᕐᕕᒻᒥ; 

(ᑎ) ᖃᐅᔨᒪᓇᓱᓪᓗᓂ ᖃᓄᐃᑦᑐᐃᓐᓇᕐᒥᒃ ᐆᒪᔪᓃᓐᖔᖅᓯᒪᔪᒥᒃ, 
ᐃᓚᐅᕈᑎᒃᓴᒥᒃ ᐅᕝᕙᓘᓐᓃᑦ ᑕᑯᒃᓴᐅᔪᒥᒃ ᐱᓇᓱᒍᑎᒥᒃ 
ᐱᑕᖃᖅᑎᑕᐅᔪᒥᒃ, ᓂᐅᕕᐅᑕᐅᔪᒥᒃ, ᑐᓂᐅᖅᑲᖅᑕᐅᔪᒥᒃ 
ᐱᑕᖃᖅᑎᑦᑎᔨᒧᑦ ᓇᓗᓇᐃᒃᑯᓯᖅᓯᒪᒐᓗᐊᕐᒪᖔᑦ ᒪᓕᓪᓗᒍ 
ᐃᓕᖓᓂᖃᖅᑐᖅ ᑲᓇᑕᒥ ᐊᒻᒪ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᕐᒥ 
ᒪᓕᒐᑎᒍᑦ ᐱᒋᐊᖅᑎᑕᐅᓯᒪᔪᓂᒃ; ᐊᒻᒪ 

(ᑭ) ᐱᑕᖃᖅᑎᑦᑎᔨ ᑲᒪᒋᔭᖃᕆᐊᖃᖅᐸᑦ ᐊᑖᓂ ᐊᑐᖅᑐᐊᓂᕐᒧᑦ 
ᐊᖏᖃᑎᒌᒍᑎᐅᑉ ᐋᖅᑭᐅᒪᑎᑦᑎᔭᕆᐊᖃᕐᓗᓂ ᖃᓄᐃᑦᑐᑐᐃᓐᓇᕐᒥᒃ 
ᓴᓇᕐᕈᑎᒥᒃ, ᓱᓇᒃᑯᑖᒥᒃ, ᐊᐅᓚᐅᑎᓕᒻᒥᒃ, ᐱᓕᕆᔾᔪᑎᒥᒃ ᐅᕝᕙᓘᓐᓃᑦ 
ᐊᓯᐊᓂᒃ ᓱᓇᒐᓚᒻᒥᒃ, ᐋᖅᑭᐅᒪᑎᓪᓗᓂᐅᑉ ᐊᑦᑕᓇᓐᖏᑑᓗᒍ ᐊᒻᒪ 
ᒪᓕᓪᓗᓂ ᑖᒃᓱᒥᖓ ᒪᓕᒐᕐᒥᒃ ᐊᒻᒪ ᐱᖁᔭᓂᒃ. 

 
6. ᐃᓚᒍᑕᖅ 7 ᐲᖅᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᐊᑦᑕᓇᖅᑐᓕᕆᔾᔪᑎ 
7. (1) ᑕᒪᐃᑕ ᐃᖅᑲᓇᐃᔭᖅᑎᑦᑎᔨᑦ ᐊᑐᓕᖅᑎᑦᑎᒐᔭᖅᐳᖅ ᐊᒻᒪ ᐋᖅᑭᐅᒪᑎᑦᑎᓗᑎᒃ 
ᐃᓕᖓᓂᖃᖅᑐᒥᒃ ᐱᖁᔭᐅᓯᒪᔪᒥᒃ ᐊᑦᑕᓇᖅᑐᓕᕆᔾᔪᑎᒥᒃ ᐃᖅᑲᓇᐃᔭᕐᕕᒋᖁᑎᒥ ᐃᓂᖓᓂ ᐊᒻᒪ, 
ᐱᔭᕆᐊᖃᖅᑎᑦᑎᔪᖃᖅᐸᑦ ᐱᖁᔭᓄᑦ ᐅᕝᕙᓘᓐᓃᑦ ᑎᓕᓯᔾᔪᑕᐅᑉᐸᑦ ᐊᖏᔪᖅᑳᖓᓐᓄᑦ 
ᐊᑦᑕᓇᖅᑐᓕᕆᔨᑦ ᐊᑖᓂ ᐱᖁᔭᐃᑦ, ᐱᒋᐊᖅᑎᑦᑎᒐᔭᖅᐳᖅ ᐱᓕᕆᖃᑎᒌᓂᒃ ᐃᖅᑲᓇᐃᔭᕐᕕᒋᔭᐅᑉ 
ᐃᓂᖓᓂ ᐋᓐᓂᐊᓇᖅᑐᓕᕆᔨᓂᒃ ᐊᒻᒪ ᐊᑦᑕᓇᖅᑐᓕᕆᔨᓂᒃ ᑲᑎᒪᔨᕋᓛᓂᒃ ᐃᖅᑲᓇᐃᔭᕐᕕᒋᔭᐅᑉ 
ᐃᓂᖓᓂ ᐃᓚᒋᔭᐅᓗᑎᒃ ᐱᓕᕆᔾᔪᑎᒧᑦ. 
 
ᐊᑕᐅᓯᖅ ᐊᑦᑕᓇᖅᑐᓕᕆᔾᔪᑎ ᐃᖅᑲᓇᐃᔭᕐᕕᒋᔭᐅᑉ ᐃᓂᖓᓂ 
 (2) ᒪᕐᕈᐃᓂᒃ ᐊᒥᓱᒃᑲᓂᕐᓂᓘᓐᓃᑦ ᐃᖅᑲᓇᐃᔭᖅᑎᑦᑎᔨᓂᒃ ᐃᖅᑲᓇᐃᔭᖅᑎᑦᑎᔪᖃᖅᐸᑦ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᕐᕕᒋᔭᐅᑉ ᐃᓂᖓᓂ, ᐃᖅᑲᓇᐃᔭᖅᑎᑦᑎᔨᑦ ᐱᓕᕆᖃᑎᒌᓪᓗᑎᒃ 
ᐊᑐᓕᖅᑎᑦᑎᒐᔭᖅᐳᖅ ᐊᒻᒪ ᐋᖅᑭᐅᒪᑎᑦᑎᒐᔭᖅᐳᑦ ᖃᓄᐃᑦᑐᑐᐃᓐᓇᕐᒥᒃ ᐊᑦᑕᓇᖅᑐᓕᕆᔾᔪᑎᒥᒃ 
ᐃᖅᑲᓇᐃᔭᕐᕕᒋᔭᐅᑉ ᐃᓂᖓᓂ ᐱᑕᖃᕆᐊᖃᖅᑎᑕᐅᔪᒥᒃ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (1). 
 
ᑲᑎᒪᔨᒋᔭᐅᒐᔭᖅᑐᑦ ᐋᖅᑭᒃᑕᐅᓯᒪᓂᖏᑦ 
 (3) ᐃᖅᑲᓇᐃᔭᖅᑎᑦᑎᔨᑦ ᐱᑎᑕᐅᒋᐊᖃᖅᐸᑦ ᐱᖁᔭᕋᓛᒃᑯᑦ ᐅᕝᕙᓘᓐᓃᑦ 
ᐅᔾᔨᖅᑐᑦᓯᐊᕆᐊᖃᕐᓂᕐᒧᑦ ᐊᖓᔪᖅᑳᕆᔭᐅᔪᒧᑦ ᑎᓕᔭᐅᓗᓂ ᐊᑖᓂ ᐱᖁᔭᕋᓛᑦ 
ᐋᖅᑭᒃᓯᖁᔭᐅᓪᓗᓂ ᖃᑎᒪᔩᑦ ᑲᑎᓯᒪᔪᑦ ᐱᔾᔪᑎᖃᖅᑐᑦ ᐋᓐᓂᐊᕐᓇᖅᑕᐃᓕᒪᓂᕐᒧᓪᓗ 
ᐅᔾᔨᖅᑐᑦᓯᐊᕆᐊᖃᕐᓂᕐᒧᓪᓗ ᐱᓕᕆᔩᑦ ᑲᑎᒪᔨᖏᓐᓂᒃ, ᑲᑎᒪᔩᑦ ᓇᓕᒧᒃᑐᓂᒃ ᐱᑕᖃᓚᖓᔪᑦ 
ᐃᒪᓐᓇ 

(ᐃ) ᐱᓕᕆᔩᑦ ᓂᕈᐊᖅᑕᐅᓯᒪᔪᑦ ᐱᓕᕆᔨᐅᔪᓂᑦ ᐱᓕᕆᕝᕕᖕᒥᑦ ᑖᒃᑯᐊ 
ᓂᕈᐊᖅᑕᐅᓯᒪᔪᑦ ᑭᒡᒐᖅᑐᖅᑎᐅᓂᐊᕐᓗᑎᒃ 
ᐋᓐᓂᐊᕐᓇᖅᑐᖃᙱᒃᑲᓗᐊᕐᒪᖔᑦ ᐅᔾᔨᖅᑐᑦᓯᐊᕐᓂᕐᒧᓪᓗ 

ᑲᑎᒪᔨᐅᓂᖃᕐᓂᐊᕐᓗᑎᒃ ᐃᓱᒫᓘᑎᒋᔭᐅᕙᒃᑐᓂᒃ ᐱᓕᕆᔨᐅᔪᓄᑦ 
ᐱᓕᕆᕝᕕᒋᔭᖓᓐᓂ; ᐊᒻᒪᓗ 

(ᐱ) ᑭᒃᑯᑐᐃᓐᓇᐃᑦ ᓂᕈᐊᖅᑕᐅᔪᑦ ᐃᖅᑲᓇᐃᔭᖅᑎᑦᓯᔨᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑦᓯᔩᑦ ᐊᑐᓂ ᓂᕈᐊᕐᓗᑎᒃ ᑲᑎᒪᔨᐅᖃᑕᐅᔪᒃᓴᓂᒃ, 
ᐱᓕᕆᔨᖃᖅᑐᓂᑦ ᒪᕐᕉᖕᓂᓪᓘᓐᓃᑦ ᐊᒥᓲᓂᖅᓴᓂᒡᓘᓐᓃᑦ ᑕᒡᕙᑦᓴᐃᓐᓇᖅ 
ᐱᓕᕆᕝᕕᐅᖃᑦᑕᖅᑐᒥ, ᑭᒡᒐᖅᑐᖅᑎᐅᔪᒃᓴᐅᓂᐊᕐᓗᑎᒃ 
ᐃᖅᑲᓇᐃᔭᖅᑎᑦᓯᔨᐅᔪᓂᒃ. 

 
7. ᐃᓚᒍᑕᐅᑉ ᐅᐃᒍᖏᑦ 11(1)-ᒥᑦ (3)-ᒧᑦ ᐲᖅᑕᐅᕗᑦ ᐊᒻᒪᓗ ᐆᒧᖓ 
ᐃᓇᖏᖅᑕᐅᓪᓗᑎᒃ: 
 
ᑭᒃᑯᑐᐃᓐᓈᖏᑦᑐᑦ ᑐᓴᐅᒪᔾᔪᑎᒃᓴᐃᑦ 
11. (1) ᓇᓕᐊᑐᐃᓐᓇᖅ ᑐᓴᐅᒪᔾᔪᑎᒃᓴᐃᑦ ᐱᔭᐅᔪᑦ ᐃᓄᒻᒧᑦ ᐊᑖᓂ ᑖᒃᓱᒪ ᒪᓕᒐᐅᑉ 
ᑭᒃᑯᑐᐃᓐᓈᓐᖏᓚᑦ ᐊᒻᒪ ᓴᖅᑭᑕᐅᔪᓐᓇᖅᐳᑦ ᑭᓯᐊᓂ ᐃᒫᒃ 

(ᐃ) ᐊᑖᓂ ᓴᓐᖏᓂᖏᑦᑕ ᑲᑎᒪᔨᑦ ᐱᔾᔪᑎᒋᔭᐅᓗᓂ ᑖᓐᓇ ᒪᓕᒐᖅ 
ᐅᕝᕙᓘᓐᓃᑦ ᐱᖁᔭᐃᑦ ᐅᕝᕙᓘᓐᓃᑦ ᐱᔾᔪᑎᒋᔭᐅᓗᓂ ᐊᑐᖅᑎᑕᐅᓂᖓ 
ᐊᓯᐊᑕ ᐱᖁᔭᐅᑉ ᐊᐅᓚᑕᐅᔪᑉ ᑲᑎᒪᔨᓄᑦ; 

(ᐱ) ᐊᑖᓂ ᓴᓐᖏᓂᖏᑦᑕ ᑲᑎᒪᔨᑦ ᐱᒍᔾᔨᔨᖏᓐᓄᑦ ᐅᕝᕙᓘᓐᓃᑦ 
ᐱᓇᓱᐊᕐᕕᖏᓐᓄᑦ ᒐᕙᒪᖏᑦᑕ ᓄᓇᕘᑉ, ᒐᕙᒪᖏᑦᑕ ᑲᓇᑕᐅᑉ 
ᐅᕝᕙᓘᓐᓃᑦ ᒐᕙᒪᖏᑦᑕ ᐊᕕᑦᑐᖅᓯᒪᓂᐅᑉ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᓂᐅᑉ; 

(ᑎ) ᐊᑖᓂ ᓴᓐᖏᓂᖏᑦᑕ ᑲᑎᒪᔨᑦ ᒪᓕᒐᓕᐅᕈᔾᔨᔨᓄᑦ ᑎᒥᐅᔪᓄᑦ 
ᐅᕝᕙᓘᓐᓃᑦ ᐱᒍᔾᔨᔨᓄᑦ ᐊᖏᕈᑕᐅᓯᒪᔪᓄᑦ ᑲᑎᒪᔨᓄᑦ; ᐅᕝᕙᓘᓐᓃᑦ 

(ᑭ) ᒪᓕᓪᓗᒍ ᑐᖅᑯᖅᑕᐅᓯᒪᔪᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᒪᓕᒐᖅ ᐊᒻᒪᓗ 
ᓴᐳᔾᔨᓂᕐᒧᑦ ᐃᒻᒥᒃᑰᖅᑐᓂᒃ ᒪᓕᒐᖅ. 

 
ᑭᓇᐅᓂᖓ ᑐᓴᖅᑎᑦᑎᔫᑉ 
 (2) ᖁᔭᓈᖅᑕᐅᖏᒃᑲᓗᐊᕐᓗᓂ ᐃᓚᒍᑕᐅᑉ ᐅᐃᒍᖓ (1) ᐊᒻᒪᓗ ᑐᖅᑯᖅᑕᐅᓯᒪᔪᓂᒃ 
ᑐᑭᓯᒋᐊᕈᓐᓇᕐᓂᕐᒧᑦ ᒪᓕᒐᖅ ᐊᒻᒪ ᓴᐳᔾᔨᓂᕐᒧᑦ ᐃᒻᒥᒃᑰᖅᑐᓂᒃ ᒪᓕᒐᖅ, ᐊᑦᑕᓇᖅᑐᓕᕆᔨ 
ᓴᖅᑮᔪᓐᓇᖅᐳᑦ ᑭᓇᐅᔭᕆᐊᒃᓴᖓᓂᒃ ᓇᓕᐊᑐᐃᓐᓇᐅᑉ ᐃᓅᑉ ᑐᓴᐅᒪᔾᔪᑎᒃᓴᓂᒃ ᐱᔭᐅᔪᒥᒃ ᐊᑖᓂ 
ᑖᒃᓱᒪ ᒪᓕᒐᐅᑉ ᐃᓄᑑᓗᑎᒃ, ᐃᓱᒪᒋᔭᖓᒍᑦ ᐊᑦᑕᓇᖅᑐᓕᕆᔨᐅᑉ, ᑕᒪᓐᓇ ᓴᖅᑮᓂᖅ 
ᑕᐃᒪᐃᒋᐊᖃᖅᐸᑦ ᖃᐅᔨᓴᖅᑕᐅᓇᓱᓪᓗᓂ ᐅᕝᕙᓘᓐᓃᑦ ᐃᖅᑲᑐᖅᑕᐅᑎᑦᑎᓇᓱᓪᓗᓂ ᒪᓕᒐᕐᓂᒃ 
ᓯᖁᒥᑦᑎᓯᒪᓂᕋᖅᑕᐅᔪᒥᒃ ᑖᒃᓱᒥᖓ ᒪᓕᒐᕐᒥᒃ ᐅᕝᕙᓘᓐᓃᑦ ᐱᖁᔭᕐᓂᒃ. 
 
ᓴᖅᑮᓂᖅ ᑐᓴᐅᒪᔾᔪᑎᒃᓴᓂᒃ 
 (3) ᐃᓄᒃ ᓴᖅᑮᔪᒃᓴᐅᓐᖏᓚᖅ ᓇᓕᐊᓐᓂᑐᐃᓐᓇᖅ ᑐᓴᐅᒪᔾᔪᑎᒃᓴᓂᒃ ᐱᔭᐅᔪᓂᒃ ᐊᑖᓂ 
ᑖᒃᓱᒪ ᒪᓕᒐᐅᑉ ᑭᓯᐊᓂ ᒪᓕᓪᓗᒍ ᐃᓚᒍᑕᐅᑉ ᐅᐃᒍᖓ (1) ᐅᕝᕙᓘᓐᓃᑦ (2). 

8. ᐃᓚᒍᑕᐅᑉ ᐅᐃᒍᖓ 12(2) ᐲᖅᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᑐᓴᖅᑎᑎᔾᔪᑎ ᐱᔾᔪᑎᖃᖅᑐᖅ ᑎᓕᐅᕆᒋᐊᒃᑲᓂᕐᓂᕐᒥᒃ ᐊᑦᑕᓇᖅᑐᖅᑕᖃᑐᐃᓐᓇᕆᐊᖃᖅᑎᓪᓗᒍ 
 (2) ᐊᑦᑕᓇᖅᑐᓕᕆᔨ ᓇᓗᓐᖏᑦᑐᖅ ᓇᓕᐊᑐᐃᓐᓇᖅ ᐃᓂᒋᔭᒥᒃ, ᐱᔾᔪᑎᒋᔭᐅᔪᒥᒃ 
ᐅᕝᕙᓘᓐᓃᑦ ᓱᓇᑐᐃᓐᓇᕐᒥᒃ ᐱᔾᔪᑎᒋᔭᐅᔪᒥᒃ ᑎᓕᐅᕆᔾᔪᑎᒧᑦ ᑐᓂᓛᕐᓂᐊᖅᑕᒥᓄᑦ ᐊᑖᓂ 
ᐃᓚᒍᑕᐅᑉ ᐅᐃᒍᖓᑕ (1) ᐱᑕᖃᓕᕈᑕᐅᔪᓐᓇᕐᓂᖓᓂᒃ ᐅᓗᕆᐊᓇᑐᐃᓐᓇᕆᐊᖃᖅᑐᒥᒃ 
ᑎᒥᖏᓐᓄᑦ ᐅᕝᕙᓘᓐᓃᑦ ᐊᑦᑕᓇᖅᑐᖅᑕᓕᒻᒦᑎᑕᐅᑦᑕᐃᓕᖏᓐᓄᑦ ᐃᓄᐃᑦ ᐱᓇᓱᐊᕐᕕᒻᒥ ᑖᓐᓇ 
ᑎᓕᐅᕆᔾᔪᑎᐅᔪᖅ ᑲᒪᒋᔭᐅᒋᐊᓐᖏᑉᐸᑦ ᐃᒪᐃᒍᓐᓇᖅᐳᖅ, ᑐᓂᓯᓕᕈᓂ ᑎᓕᐅᕆᔾᔪᑎᒥᒃ ᐊᑖᓂ 
ᐃᓚᒍᑕᐅᑉ ᐅᐃᒍᖓᑕ (1), ᑐᓂᓯᓗᓂ ᑐᓴᖅᑎᑎᔾᔪᑎᒥᒃ ᑎᓕᐅᕆᒋᐊᒃᑲᓂᖅᓯᒪᔪᒥᒃ 
ᑐᓂᓯᔪᖃᑐᐃᓐᓇᕆᐊᖃᕐᓂᕋᐃᓯᒪᔪᒥᒃ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (3). 
 
ᐅᓗᕆᐊᓇᑐᐃᓐᓇᕆᐊᖃᖅᑐᖅ 
 (3) ᑕᐃᒪ ᐃᖅᑲᓇᐃᔭᖅᑎᑦᑎᔨ ᐅᕝᕙᓘᓐᓃᑦ ᐃᓄᒃ ᑲᒪᒋᔭᖃᖅᑎᑕᐅᔪᖅ ᑎᓕᐅᕆᔾᔪᑎᒥᒃ 
ᑐᓂᔭᐅᓯᒪᔪᒥᒃ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (1) ᐱᔾᔪᑎᖃᖅᑐᒥᒃ ᐊᑦᑕᓇᖅᑐᓕᕆᔨᐅᑉ 
ᑐᓂᓯᔾᔪᑎᒋᓯᒪᔭᖓᓂᒃ ᑐᓴᖅᑎᑎᔾᔪᑎᒥᒃ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (2), ᑲᒪᒋᓐᖐᓇᖅᐸᒍ 
ᑎᓕᐅᕆᔾᔪᑎᐅᔪᖅ, ᐊᑦᑕᓇᖅᑐᓕᕆᔨ ᑐᓂᓯᔪᓐᓇᖅᐳᖅ ᑎᓕᐅᕆᔾᔪᑎᐅᔪᒥᒃ ᑖᓐᓇ ᐃᓂᒋᔭᖅ, 
ᐱᔾᔪᑎᒋᔭᐅᔪᖅ ᐅᕝᕙᓘᓐᓃᑦ ᓱᓇᑐᐃᓐᓇᖅ ᐊᑐᖅᑕᐅᔪᒃᓴᐅᖏᓐᓂᖓᓄᑦ ᑕᐃᓐᓇ 
ᑎᓕᐅᕆᔾᔪᑎᐅᔪᖅ ᑐᓂᔭᐅᓯᒪᔪᖅ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (1) ᒪᓕᒃᑕᐅᓚᐅᖅᑳᑎᓐᓇᒍ. 
 
ᐃᖅᑲᓇᐃᔮᖃᕐᓂᖅ ᐅᕝᕙᓘᓐᓃᑦ ᓱᓇᑐᐃᓐᓇᐃᑦ ᐱᑕᖃᕆᐊᖃᖅᑐᑦ ᒪᓕᓐᓂᐊᕐᓗᓂ 
 (4) ᐱᑕᖃᓐᖏᑦᑐᖅ ᐃᓚᒍᑕᐅᑉ ᐅᐃᒍᖓᓂ (3) ᐱᑦᑕᐃᓕᔾᔪᑕᐅᔪᒥᒃ ᖃᓄᑐᐃᓐᓇᖅ 
ᐃᖅᑲᓇᐃᔮᖑᔭᕆᐊᖃᖅᑐᒥᒃ ᐅᕝᕙᓘᓐᓃᑦ ᓱᓇᑐᐃᓐᓇᕐᒥᒃ ᐱᑕᖃᕆᐊᖃᖅᑐᒥᒃ 
ᒪᓕᑦᑎᐊᕋᓱᓐᓂᐊᕐᓗᒍ ᑎᓕᐅᕆᔾᔪᑎᐅᔪᖅ. 
 
ᖃᐅᔨᓴᖅᑕᐅᒋᐊᒃᑲᓐᓂᖁᔨᓂᖅ 
 (5) ᐃᖅᑲᓇᐃᔭᖅᑎᑦᑎᔨ ᐅᕝᕙᓘᓐᓃᑦ ᐃᓄᒃ ᑲᒪᒋᔭᖃᖅᑎᑕᐅᔪᖅ ᑎᓕᐅᕆᔾᔪᑎᐅᔪᒥᒃ 
ᑐᓂᔭᐅᓯᒪᔪᒥᒃ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (1) ᐅᕝᕙᓘᓐᓃᑦ (3) 
ᖃᐅᔨᓴᖅᑕᐅᒋᐊᒃᑲᓐᓂᖁᔨᔪᓐᓇᖅᐳᖅ ᑎᓕᐅᕆᔾᔪᑎᐅᔪᒥᒃ ᐊᑖᓂ ᐃᓚᒍᑕᐅᑉ 16. 
 
9. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ 12: 
 
ᓂᕕᓐᖓᖅᓯᓂᖅ ᑐᓴᖅᑎᑎᔾᔪᑎᒥᒃ ᐱᓪᓗᒍ ᐅᓗᕆᐊᓇᑐᐃᓐᓇᕆᐊᖃᖅᑐᖅ 
12.1. (1) ᑕᐃᒪ ᐊᑦᑕᓇᖅᑐᓕᕆᔨ ᑐᓂᓯᑎᓪᓗᒍ ᑎᓕᐅᕆᔾᔪᑎᐅᔪᒥᒃ ᐊᑖᓂ ᐃᓚᒍᑕᐅᑉ 
ᐅᐃᒍᖓᑕ 12(3), ᑖᓐᓇ ᐊᑦᑕᓇᖅᑐᓕᕆᔨ ᐋᖅᑭᒃᓯᒐᔭᖅᐳᖅ ᑕᐃᒃᓱᒧᖓ ᐅᕝᕙᓘᓐᓃᑦ 
ᖃᓂᒋᔭᖓᓂ ᐱᑕᖃᕈᑕᐅᔪᑉ ᐅᓗᕆᐊᓇᑐᐃᓐᓇᕆᐊᖃᖅᑐᒥᒃ ᑐᓴᖅᑎᑎᔾᔪᑎᒥᒃ ᐱᓪᓗᒍ 
ᐊᑦᑕᓇᖅᑐᖅ ᐊᑐᖁᔭᐅᓯᒪᔪᒃᑯᑦ ᑎᑎᕋᕐᕕᒃᓴᒃᑯᑦ. 
 
ᐲᖅᑕᐅᓂᖓ ᑐᓴᖅᑎᑎᔾᔪᑎ 
 (2) ᐃᓄᒃ ᐲᖅᓯᔭᕆᐊᖃᓐᖏᓚᖅ ᑐᓴᖅᑎᑎᔾᔪᑎᒥᒃ ᐅᖃᐅᓯᕆᔭᐅᓯᒪᔪᒥᒃ ᐃᓚᒍᑕᐅᑉ 
ᐅᐃᒍᖓᓂ (1)-ᒥ ᐱᔪᓐᓇᖅᓯᑎᑕᐅᓯᒪᒍᓂ ᐊᑦᑕᓇᖅᑐᓕᕆᔨᒧᑦ ᐅᕝᕙᓘᓐᓃᑦ ᐊᖏᔪᖅᑳᖓᓐᓄᑦ 
ᐊᑦᑕᓇᖅᑐᓕᕆᔨᑦ. 



ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᕐᒧᑦ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

10. ᐃᓚᒍᑕᐅᑉ ᐅᐃᒍᖓ 13(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐃᖅᑲᓇᐃᔮᖅ" 
ᓇᒥᓕᒫᖅ ᓴᖅᑭᖅᓯᒪᕕᖏᓐᓂᑦ ᐊᒻᒪᓗ ᐃᓇᖏᖅᑕᐅᓪᓗᓂ "ᐱᓕᕆᓂᖅ". 
 
11. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ ᐅᐃᒍᖓᑕ 18(2): 
 
ᐊᐅᓚᑕᐅᔾᔪᑎ ᐱᓕᕆᓂᒃᑯᑦ 
 (3) ᐊᖏᔪᖅᑳᖓᑦ ᐊᑦᑕᓇᖅᑐᓕᕆᔨᑦ ᐊᖏᕈᑎᖃᕈᓐᓇᖅᐳᖅ ᐊᒻᒪ ᑐᓂᓯᔪᓐᓇᖅᐳᖅ 
ᑕᐃᒪᐃᑦᑐᓂᒃ ᐊᐅᓚᑕᐅᔾᔪᑎᓂᒃ ᐱᓕᕆᓂᒃᑯᑦ ᓈᒻᒪᑦᑐᒋᔭᕐᒥᓂᒃ ᐱᔾᔪᑎᒋᓗᒍ ᐱᑕᖃᖅᑎᑦᑎᓂᖅ 
ᐊᑐᕐᓂᖃᖅᑐᓂᒃ ᖃᐅᔨᒪᔾᔪᑎᓂᒃ ᐃᓕᖓᔪᓂᒃ ᐱᔭᕆᐊᖃᖅᑎᑕᐅᔪᓂᒃ ᓇᓕᐊᓐᓄᑐᐃᓐᓇᖅ 
ᐋᖅᑭᒃᑕᐅᓯᒪᔪᒧᑦ ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓂ ᒪᓕᒐᕐᒥ ᐅᕝᕙᓘᓐᓃᑦ ᐱᖁᔭᕐᓂ. 
 
ᑐᓴᖅᑎᑎᔾᔪᑎ ᐱᓪᓗᒍ ᐊᐅᓚᑕᐅᔾᔪᑎ ᐱᓕᕆᓂᒃᑯᑦ 
 (4) ᐊᖏᕈᑕᐅᔪᖃᓚᐅᖅᑎᓪᓗᒍ ᐊᒻᒪ ᑐᓂᓯᔪᖃᓚᐅᖅᑎᓪᓗᒍ ᐊᐅᓚᑕᐅᔾᔪᑎᒥᒃ 
ᐱᓕᕆᓂᒃᑯᑦ ᐊᑖᓂ ᐃᓚᒍᑕᐅᑉ ᐅᐃᒍᖓᑕ (3), ᑖᓐᓇ ᐊᖏᔪᖅᑳᖓᑦ ᐊᑦᑕᓇᖅᑐᓕᕆᔨᑦ 
ᐅᖃᓕᒫᒐᓕᐊᖑᑎᑦᑎᒐᔭᖅᐳᖅ ᓄᓇᕗᒻᒥ ᒪᓕᒐᓕᐅᖅᑕᐅᔪᓕᒫᑦ ᑎᑎᕋᖅᑕᐅᓯᒪᕝᕕᖓᓐᓂ 
ᑐᓴᖅᑎᑎᔾᔪᑎᒥᒃ 

(ᐃ) ᓇᓗᓇᐃᔭᐃᓂᖅ ᐊᐅᓚᑕᐅᔾᔪᑎᒥᒃ; 
(ᐱ) ᓇᓗᓇᐃᖅᓯᒋᐊᕐᓂᖅ ᐋᖅᑭᒃᑕᐅᓯᒪᔪᓂᒃ ᑎᑎᕋᖅᓯᒪᓂᖏᑎᒍᑦ ᑖᒃᓱᒪ 

ᒪᓕᒐᐅᑉ ᐅᕝᕙᓘᓐᓃᑦ ᐱᖁᔭᐃᑦ ᐊᐅᓚᑕᐅᔾᔪᑎᐅᑉ ᐃᓕᖓᕕᖏᓐᓂᒃ; 
(ᑎ) ᐅᖃᐅᓯᖃᕐᓂᖅ ᐊᑐᓕᕐᕕᖓᑕ ᐅᓪᓗᖓᓂᒃ ᐊᐅᓚᑕᐅᔾᔪᑎᐅᑉ; ᐊᒻᒪ 
(ᑭ) ᓇᓗᓇᐃᖅᓯᓂᖅ ᓇᑭᑦ ᓇᓕᖅᑲᖏᑦ ᐊᐅᓚᑕᐅᔾᔪᑎᐅᑉ ᐱᔭᐅᔪᓐᓇᕐᒪᖔᑕ. 

 
12. ᑎᑎᕋᖅᓯᒪᔪᑦ ᐊᕕᓐᓂᖏᑦ 20(ᑎ) ᐊᒻᒪᓗ 21(ᐱ) ᐋᖅᑭᒋᐊᖅᑕᐅᕗᒃ ᐲᖅᑕᐅᓪᓗᑎᒃ 

(ᐃ) "ᑖᒃᑯᐊ ᒐᕙᒪᖏᑦ ᓄᓇᑦᓯᐊᑉ" ᐊᒻᒪᓗ ᐃᓇᖏᖅᑕᐅᓪᓗᓂ "ᒐᕙᒪᖏᑦ 
ᓄᓇᕘᑉ"; ᐊᒻᒪᓗ 

(ᐱ) "ᑖᓐᓇ ᔫᑳᓐ ᐊᕕᑦᑐᖅᓯᒪᓂᖅ" ᐊᒻᒪᓗ ᐃᓇᖏᖅᑕᐅᓪᓗᓂ 
"ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖅ". 

  
13. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ ᐅᐃᒍᖓᑕ 22(5): 
 
ᐱᕋᔭᓐᓂᖓ ᐱᑕᖃᖅᑎᑦᑎᔨᐅᑉ 
 (5.1) ᑕᒪᐃᑕ ᐱᑕᖃᖅᑎᑦᑎᔨᑦ ᓯᖁᒥᑦᑎᔪᑦ ᐅᕝᕙᓘᓐᓃᑦ ᒪᓕᓐᖏᑦᑐᑦ ᐋᖅᑭᒃᑕᐅᓯᒪᔪᒥᒃ 
ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓂ ᒪᓕᒐᕐᒥ ᐅᕝᕙᓘᓐᓃᑦ ᐱᖁᔭᕐᓂ ᐸᓯᔭᒃᓴᐅᕗᖅ ᐱᕋᔭᓐᓂᕐᒧᑦ ᐊᒻᒪ 
ᐱᔭᕆᐊᖃᖅᑎᑕᐅᔪᓐᓇᖅᐳᖅ ᓴᓐᖏᓗᐊᓐᖏᑦᑐᒧᑦ ᐃᖅᑲᖅᑐᖅᑕᐅᓚᐅᖅᑎᓪᓗᒍ 
ᑮᓇᐅᔭᐃᖅᑎᑕᐅᓗᓂ ᐅᖓᑖᓅᖓᓐᖏᑦᑐᓂᒃ $500,000 ᐅᕝᕙᓘᓐᓃᑦ ᐊᓄᓪᓚᓯᖅᑕᐅᓗᓂ 
ᐊᑯᓂᐅᑎᒋᓂᖃᖅᑐᒥᒃ ᐅᖓᑖᓅᖓᓐᖏᑦᑐᒥᒃ ᐊᑕᐅᓯᐅᑉ ᐊᕐᕌᒎᑉ ᐅᕝᕙᓘᓐᓃᑦ ᑕᒪᒃᑮᓐᓂᒃ. 
 
14. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ 22: 

ᐊᐅᓚᑕᐅᔾᔪᑎ ᐱᓕᕆᓂᒃᑯᑦ ᓴᖅᑭᕋᑦᓴᐅᑎᑕᖅ ᐃᖅᑲᖅᑐᐃᓂᕐᒥ 
22.1. (1) ᑕᐃᒪ ᐃᓄᒻᒥᒃ ᐃᖅᑲᖅᑐᕋᑦᓴᕈᖅᑎᑕᐅᔪᖃᖅᑎᓪᓗᒍ ᐱᕋᔭᓐᓂᕐᒧᑦ ᒪᓕᒐᕐᓂᒃ 
ᓯᖁᒥᑦᑎᓂᕐᒧᑦ ᐅᕝᕙᓘᓐᓃᑦ ᒪᓕᓐᖐᓇᕐᓂᕐᒧᑦ ᐋᖅᑭᒃᑕᐅᓯᒪᔪᒥᒃ ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓂ 
ᒪᓕᒐᕐᒥ ᐅᕝᕙᓘᓐᓃᑦ ᐱᖁᔭᕐᓂ ᐱᔾᔪᑎᖃᖅᑐᓂᒃ ᐊᖏᔪᖅᑳᖓᑦᑕ ᐊᑦᑕᓇᖅᑐᓕᕆᔨᑦ 
ᐊᖏᕈᑎᒋᓯᒪᔭᖓᓂᒃ ᐊᒻᒪ ᑐᓂᓯᔾᔪᑎᒋᓯᒪᔭᖓᓄᑦ ᐊᐅᓚᑕᐅᔾᔪᑎᒥᒃ ᐱᓕᕆᓂᒃᑯᑦ, ᑖᓐᓇ 
ᐊᐅᓚᑕᐅᔾᔪᑎ ᓴᖅᑭᕋᑦᓴᐅᑎᑕᐅᔪᓐᓇᖅᐳᖅ ᐃᖅᑲᖅᑐᐃᓂᕐᒥ ᑖᒃᓱᒧᖓ ᐱᕋᔭᓐᓂᕐᒧᑦ. 
 
ᓴᖅᑭᑕᐅᓂᖓ ᐊᐅᓚᑕᐅᔾᔪᑎᐅᑉ ᐱᓕᕆᓂᒃᑯᑦ 
 (2) ᓇᓕᐊᓐᓂᑐᐃᓐᓇᖅ ᐃᖅᑲᖅᑐᐃᓂᕐᒥ ᐱᕋᔭᓐᓂᕐᒧᑦ ᐅᖃᐅᓯᕆᔭᐅᓯᒪᔪᒧᑦ ᐃᓚᒍᑕᐅᑉ 
ᐅᐃᒍᖓᓂ (1)-ᒥ, ᓇᓕᖅᑲᖓ ᐊᐅᓚᑕᐅᔾᔪᑎᐅᑉ ᐱᓕᕆᓂᒃᑯᑦ ᐊᖏᕈᑕᐅᓯᒪᓂᕋᖅᑕᐅᔪᑉ ᐊᒻᒪ 
ᓴᖅᑭᑎᑕᐅᓯᒪᔪᖅ ᐊᑖᓂ ᑖᒃᓱᒪ ᒪᓕᒐᐅᑉ ᐊᒻᒪ ᐊᑎᓕᐅᖅᑕᐅᓯᒪᓂᕋᖅᑕᐅᔪᑉ ᐊᖏᔪᖅᑳᖓᓐᓄᑦ 
ᐊᑦᑕᓇᖅᑐᓕᕆᔨᑦ ᓴᖅᑭᑕᒃᓴᐅᑎᑕᐅᔪᓐᓇᖅᐳᖅ ᓇᓗᓇᐃᖅᑕᐅᓯᒪᓐᖏᒃᑲᓗᐊᕐᓗᓂ 
ᐊᑎᓕᐅᖅᑕᐅᓯᒪᓂᖓ ᐅᕝᕙᓘᓐᓃᑦ ᐊᖏᕈᑎᒋᓯᒪᓐᖏᒃᑲᓗᐊᕐᓗᓂᐅᒃ ᐃᓅᑉ 
ᐊᑎᓕᐅᖅᓯᒪᓂᕋᖅᑕᐅᔫᑉ. 
 
15. ᐃᓚᒍᑕᖅ 25 ᐋᖅᑭᒋᐊᖅᑕᐅᕗᖅ ᐃᓚᓕᐅᔾᔭᐅᓪᓗᑎᒃ ᐅᑯᐊ ᑭᖑᓂᖓᓄᑦ 
ᑎᑎᕋᖅᓯᒪᔪᑦ ᐊᕕᓐᓂᖓᑕ (ᕕ): 

 
(ᕕ.1) ᐱᔾᔪᑎᖃᖅᑐᖅ ᐊᑦᑕᓇᖅᑐᓕᕆᔾᔪᑎᓂᒃ ᐊᑐᓕᖅᑎᑕᐅᔭᕆᐊᖃᖅᑐᓂᒃ 

ᐊᒻᒪᓗ ᐋᖅᑭᐅᒪᑎᑕᐅᔭᕆᐊᖃᖅᑐᓂᒃ ᐃᖅᑲᓇᐃᔭᖅᑎᑦᑎᔨᓄᑦ ᐊᑖᓂ 
ᐃᓚᒍᑕᐅᑉ 7; 

  
16. ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᒍᑕᐅᑉ 25: 
 

ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ 
 
ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ 
26. (1) ᒥᓂᔅᑕ ᐱᒋᐊᖅᑎᑦᑎᒐᔭᖅᐳᖅ ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂᒃ 
ᑲᑎᒪᔨᕋᓛᓂᒃ ᐃᓚᐅᔪᖃᖅᑐᓂᒃ ᐊᖏᔪᖅᑳᖓᓐᓂᒃ ᐊᑦᑕᓇᖅᑐᓕᕆᔨᑦ ᐊᒻᒪᓗ 

(ᐃ) ᐱᖓᓱᓂᒃ ᐃᓚᒋᔭᐅᔪᓂᒃ ᒥᓂᔅᑕᐅᑉ ᐃᓱᒪᒋᔭᖏᓐᓂᒃ ᑭᒡᒐᑐᕆᐊᒃᓴᖏᑕ 
ᐱᔪᒪᔭᖏᓐᓂᒃ ᐃᖅᑲᓇᐃᔭᖅᑎᑦ; 

(ᐱ) ᐱᖓᓱᓂᒃ ᐃᓚᒋᔭᐅᔪᓂᒃ ᒥᓂᔅᑕᐅᑉ ᐃᓱᒪᒋᔭᖏᓐᓂᒃ ᑭᒡᒐᑐᕆᐊᒃᓴᖏᑕ 
ᐱᔪᒪᔭᖏᓐᓂᒃ ᐃᖅᑲᓇᐃᔭᖅᑎᑦᑎᔨᑦ; ᐊᒻᒪ 

(ᑎ) ᐊᓯᖏᓪᓗ ᐃᓚᒋᔭᐅᔪᑦ ᒥᓂᔅᑕᐅᑉ ᐃᓱᒪᒋᔭᖏᓐᓂᒃ 
ᑎᒃᑯᐊᖅᑕᐅᔪᒃᓴᐅᔫᑎᒋᓪᓗᒋᑦ. 

 
ᐊᑯᓂᐅᑎᒋᓂᖏᑦ ᐃᓚᒋᔭᐅᔪᑦ 
 (2) ᐃᓚᒋᔭᐅᔪᖅ ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ 
ᑎᒃᑯᐊᖅᑕᐅᓯᒪᔪᖅ ᐊᑖᓂ ᑎᑎᕋᖅᓯᒪᔪᑦ ᐊᕕᓐᓂᖏᑕ (1)(ᐃ), (ᐱ) ᐅᕝᕙᓘᓐᓃᑦ (ᑎ) 
ᑲᑎᒪᔨᐅᓂᖃᕋᔭᖅᐳᖅ ᐊᑯᓂᐅᑎᒋᓂᖃᖅᑐᒥᒃ ᐅᖓᑖᓅᖓᓐᖏᑦᑐᓂᒃ ᐱᖓᓱᑦ ᐊᕐᕌᒍᑦ 
ᐋᖅᑭᒃᑕᐅᓯᒪᔪᓂᒃ ᑎᒃᑯᐊᖅᓯᓂᖓᒍᑦ. 



ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᕐᒧᑦ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᒃᓯᕙᐅᑕᖅ 
 (3) ᐊᖏᔪᖅᑳᖓᑦ ᐊᑦᑕᓇᖅᑐᓕᕆᔨᑦ ᐃᒃᓯᕙᐅᑕᕆᔭᐅᕗᖅ ᐊᑦᑕᓇᖅᑐᓕᕆᓂᕐᒧᑦ 
ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ. 
 
ᐱᓕᕆᐊᖏᑦ 
 (4) ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ ᐊᑐᓕᖁᔭᓕᐅᖃᑦᑕᕋᔭᖅᐳᑦ 
ᐱᔾᔪᑎᖃᖅᑐᓂᒃ ᐋᖅᑭᒋᐊᕈᑎᓄᑦ ᑖᒃᓱᒧᖓ ᒪᓕᒐᕐᒧᑦ ᐊᒻᒪ ᐱᖁᔭᓄᑦ ᐃᓱᒪᓕᐅᕐᓂᕐᒥᒍᑦ 
ᐱᑕᖃᕆᐊᖃᖅᑐᒋᔭᒥᓐᓂᒃ ᐅᕝᕙᓘᓐᓃᑦ ᐱᑕᖃᕈᒥᓇᖅᑑᑎᒋᔭᕐᒥᓐᓂᒃ ᐱᔾᔪᑎᒋᓪᓗᒍ 
ᐃᖅᑲᓇᐃᔭᕐᕕᒻᒥ ᐋᓐᓂᐊᑖᕐᓇᖅᑐᓕᕆᓂᖅ ᐊᒻᒪ ᐊᑦᑕᓇᖅᑐᓕᕆᓂᖅ. 
 
ᑲᑎᒪᓃᑦ 
 (5) ᐃᒃᓯᕙᐅᑕᖅ ᑲᑎᒪᑎᑦᑎᒐᔭᖅᐳᖅ ᐊᑦᑕᓇᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂᒃ 
ᑲᑎᒪᔨᕋᓛᓂᒃ 

(ᐃ) ᐱᑕᖃᕆᐊᖃᖅᑐᒋᑦᑎᓕᕋᐃᒍᓂ; 
(ᐱ) ᐃᓗᐊᓂ ᐊᑕᐅᓯᐅᑉ ᐊᕐᕌᒎᑉ ᑭᖑᓂᖓᓂ ᐊᑐᓕᖅᑎᑕᐅᓚᐅᖅᑎᓪᓗᒍ 

ᑖᓐᓇ ᐃᓚᒍᑕᖅ; ᐊᒻᒪᓗ 
(ᑎ) ᐃᓗᐊᓂ ᐊᑕᐅᓯᐅᑉ ᐊᕐᕌᒎᑉ ᑭᖑᓂᖓᓂ ᑭᖑᓪᓕᖅᐹᒥ ᑲᑎᒪᓂᐅᓯᒪᔪᒥᑦ. 

 
ᐅᖃᐅᔾᔨᒋᐊᖅᑎᑦ 
 (6) ᐃᒃᓯᕙᐅᑕᖅ ᐱᔪᓐᓇᖅᐳᖅ ᐃᓕᓯᒪᔪᕐᔪᐊᓂᒃ ᐅᕝᕙᓘᓐᓃᑦ ᐃᓕᓯᒪᔭᕆᐊᑐᔪᓄᑦ 
ᐅᖃᐅᔾᔨᒋᐊᖅᑎᓂᒃ ᐱᑕᖃᕆᐊᖃᖅᑐᒋᔭᒥᓂᒃ ᐊᒻᒪᓗ ᐊᑭᓕᖅᓱᖅᑕᐅᔾᔪᑎᓂᖏᑦ 
ᐊᑭᓕᖅᑕᐅᕙᒃᑲᔭᖅᐳᑦ ᐱᕐᓗᐊᕿᔪᖅᓯᐅᑎᓄᑦ ᑮᓇᐅᔭᓄᑦ. 
 
17. ᑖᓐᓇ ᐱᖁᔭᖅ, ᐃᓚᑐᐃᓐᓇᖓᓘᓐᓃᑦ, ᐊᑐᓕᕐᓂᐊᖅᐳᖅ ᐅᓪᓗᕐᒥ ᐅᕝᕙᓘᓐᓃᑦ ᐅᓪᓗᓐᓂ 
ᐋᖅᑭᒃᑕᐅᔪᒫᕐᓂᐊᖅᑐᓂ ᑎᓕᓯᔾᔪᑎᒃᑯᑦ ᑲᒥᓴᓇᒥᑦ. 
 


